
CONVENIO DE COLABORACION ENTRE A AXENCIA TURISMO DE GALICIA, A
CONSELLERIA DE MEDIO AMBIENTE, TERRITORIO E VIVENDA, A CONSELLERIA DE
CULTURA, EDUCACION E UNIVERSIDADE E O CONCELLO DE BEGONTE PARA A
REFORMA E ACONDICIONAMENTO DE INSTALACIONS PARA ESCOLA DE MUSICA,
CONSERVATORIO E AUDITORIO

REUNIDOS

Dunha parte, Alfonso Rueda Valenzuela, vicepresidente primeiro e conselleiro de
Presidencia, Xustiza e Turismo, en representacion da Axencia de Turismo de Galicia, en
calidade de presidente, segundo se establece na Disposicién adicional novena do Decreto
130/2020, do 17 de setembro (DOG nim. 190, do 18 de setembro), e de conformidade coa
atribucidén do artigo 15.2.c) dos estatutos da Axencia Turismo de Galicia, aprobados polo
Decreto 196/2012, do 27 de setembro (DOG num. 193, do 9 de outubro).

Doutra parte Angeles Vazquez Mejuto, conselleira de Medio Ambiente, Territorio e
Vivenda, de acordo co Decreto 112/2020, do 6 de setembro, polo que se nomean os
titulares das vicepresidencias e consellerias da Xunta de Galicia, actuando en nome e
representacion da Xunta de Galicia, en virtude das facultades atribuidas polo artigo 34
da Lei 1/1983, do 22 de febreiro, de normas reguladora da Xunta de Galicia e da sUa
Presidencia, e 0 artigo 2 da Resolucion do 8 de abril de 1991, pola que se publica o Acordo

da Xunta de Galicia do 27 de marzo de 1991.

Doutra parte Romdn Rodriguez Gonzalez, conselleiro de Cultura, Educaciéon e
Universidade, de acordo co Decreto 112/2020, do 6 de setembro de 2020, no exercicio das
facultades que lle confire o artigo 34 da Lei 1/1983, do 22 de febreiro, reguladora da
Xunta e da sua Presidencia e o artigo 2 da Resolucion do 8 de abril de 1991, pola que se

publica o acordo do Consello da Xunta de Galicia do 27 de marzo de 1991.

E doutra parte, José Ulla Rocha, en nome e representacién como Alcalde Presidente do
Concello de Begonte, en virtude das facultades representativas que lle atrible o artigo
61.1 da Lei 5/1997, do 22 de xullo, reguladora da Administracion local de Galicia e na Lei

7/1985, do 2 de abril, reguladora das bases do réxime local.

Intervefien en funcién dos seus respectivos cargos en exercicio das facultades que, para

convir en nome das entidades que representan, tefien conferidas
EXPONEN

Primeiro.- Que a Comunidade Auténoma de Galicia ten competencias, con caracter
exclusivo, tal e como se desprende do contido do seu Estatuto de Autonomia, en materia

de promocion e ordenacién do turismo dentro da comunidade (artigo 27.21).

Que tal e como establece a Lei 7/2011, do 27 de outubro, do turismo de Galicia, a Xunta
de Galicia propiciara unha ordenacion racional, equilibrada e sustentable dos recursos
turisticos co obxectivo de garantir o equilibrio territorial e, para conseguir este fin,
establecera as pertinentes canles de cooperacidon con outras administraciéns tanto

estatais como autondmicas e locais, asi como co sector privado.

A Axencia de Turismo de Galicia é a entidade da Xunta de Galicia 4 que lle corresponde
0 exercicio, entre outras, das competencias en materia de ordenacion, promocion,

xestion e fomento do turismo.

A Axencia de Turismo de Galicia ten entre os seus obxectivos basicos levar a cabo accions
de potenciacion e desenvolvemento do turismo na Comunidade Auténoma de Galicia,
como un factor de crecemento econémico, polo que entre as suas prioridades estd a de

contribuir a realizacion de actuacidéns que impliquen conseguir este obxectivo.

Asi mesmo, o artigo 9 dos seus estatutos establece as funcidéns e competencias da
Axencia para acadar os seus obxectivos, dispofiendo na sua alinea i) que lle corresponde
“a direccion e coordinacion das actuacions relacionadas coa posta en valor cultural e
turistico do Camifio de Santiago, a sua promocion, a xestion da imaxe corporativa do
Xacobeo e da rede de albergues, e o mantemento e conservacion dos camifos e a sua
sinalizacién, asi como calquera outra accion que redunde en beneficio do Camifio de

Santiago”.

A Conselleria de Medio Ambiente, Territorio e Vivenda, en virtude do establecido no

Decreto 42/2019, do 28 de marzo, polo que se establece a estrutura organica da

2

Conselleria de Medio Ambiente, Territorio e Vivenda (en adiante, CMATV) é o 6érgano da
Administracion da Comunidade Autéonoma 6 que lle corresponden as competencias e
funcions en materia de ambiente, ordenacion do territorio e urbanismo, conservaciéon do
patrimonio natural, paisaxe e vivenda, conforme o establecido no Estatuto de Autonomia

para Galicia.

En particular, ten atribuida a competencia para a realizacién de actuacidns de mellora
de contornas urbanas, de accesibilidade e supresion de barreiras arquitectdnicas e de
equipamentos publicos que tefian por finalidade a revitalizacién do territorio e o

reequilibrio territorial.

A Conselleria de Cultura, Educacion e Universidade, en virtude do establecido no Decreto
198/2020, do 20 de novembro, polo que se establece a estrutura organica da Conselleria
de Cultura, Educacion e Universidade, ten atribuida a competencia na materia de
promocién e difusion da cultura, do patrimonio cultural, dos aspectos vinculados &
proteccién e promocién do patrimonio cultural de Galicia e dos Camifios de Santiago; a
planificacion, regulaciéon e administracion do ensino regrado en toda a sua extensidn,
niveis, graos, modalidades e especialidades; a promocion e o ensino da lingua galega, asi
como a direccidn, planificacién, coordinacién e execucidn da politica lingiistica da Xunta

de Galicia; e a coordinacion do sistema universitario.

Segundo.- Que as entidades locais tefien atribuidas, a teor dos artigos 80 da Lei 5/1997,
do 22 de xullo, de Administracion local de Galicia e 25.2 h) da Lei 7/1985, do 2 de abril,
reguladora das bases do réxime local, posto en relacidn coa Lei 7/2011, do 27 de outubro,
do turismo de Galicia, competencias en materia de informacién e promocién da

actividade turistica de interese e ambito local.

Terceiro.- Que entre as competencias que, no relativo as relacidns coas entidades locais
galegas, lle corresponden a Xunta de Galicia, de acordo co disposto nos artigos 194 e 195
da Lei 7/1997, do 22 de xullo, de administracion de Galicia, estd a de cooperacion e

colaboracion, as cales se poden levar a cabo mediante a formalizacién de convenios.

Para lograr esta finalidade a Xunta de Galicia, acomete, no ambito das suas

competencias, un decidido apoio as iniciativas das entidades locais.

Cuarto.- Que a celebracién do Ano Santo Xacobeo nos anos 2021 e 2022 constitle para
a Comunidade Auténoma de Galicia unha oportunidade de potenciacion de Galicia, asi
como de promocién e de reforzo da dimensién internacional do Camifio de Santiago e da

propia comunidade.

O concello de Begonte dispdn de dous centros educativos situados nas localidades

urbanas de Begonte e Baamonde.

Nos ultimos anos, como consecuencia do despoboamento do medio rural, estes centros
tefien un alumnado moi reducido, polo que as instalacions non se estan aproveitando na
sUa totalidade e no caso de Baamonde, con tan sé 29 alumnos, o centro esta a funcionar

como unha escola unitaria coa maior parte das aulas pechadas e en desuso.

Coa finalidade de agrupar servizos e ofrecer unha mellor calidade de ensino, optouse por
unificar os colexios, trasladando o alumnado de Baamonde & escola de Begonte.
Paralelamente a esta necesidade de agrupar o alumnado, faise patente a necesidade de
consolidar unha escola de musica con acreditacién de conservatorio para a asociacion
Musico Crisanto, o que brinda unha oportunidade Unica de dar continuidade 3as

instalacions do colexio.

Esta asociacion naceu en setembro de 2007 co proxecto de creacion dun centro musical
no concello de Rabade. En marzo de 2013 o concello de Begonte uniuse a esta iniciativa,
e no ano 2015 o concello de Outeiro de Rei, formando a escola mancomunada de musica

de Rabade, Begonte e Outeiro de Rei.

Ademais do vital apoio econdmico, a actividade das escolas é posible grazas a cesion de
espazos para a formacién como o Centro Sociocultural e Instituto de Rabade, a Casa da
Cultura e o Centro Sociocultural de Begonte ou a Escola de Robra e o CEIP Laverde Ruiz

en Outeiro de Rei.

Con todo, as escolas foron crecendo, consolidando unha tradicion musical que se

estende aos municipios vecifios. Na actualidade, o centro ten 150 alumnos e un total de

4

16 profesores de diferentes disciplinas e instrumentos, polo que se fai evidente a

necesidade de agrupar a actividade musical nun centro unico.

A Xunta de Galicia esta por tanto interesada tanto na mellora e posta en valor do
patrimonio como na sua promocién co fin de dalo a cofiecer, conservalo e potenciar a

promocion turistica.

Quinto.- O presente convenio ten por obxecto a reforma das edificacidns que
actualmente conforman o CEIP de Baamonde para o seu acondicionamento como escola
de musica/conservatorio, asi como para a construcion dun auditorio, na localidade de

Baamonde, concello de Begonte, provincia de Lugo.

O uso que se pretende dar 3as instalaciéns existentes segue sendo un uso docente, tal e
como establece a Ordenanza de Equipamentos, ainda que se trata dun centro docente
de ensinos artisticos profesionais de musica, que deberd cumprir coas condiciéns
establecidas para este tipo de centros e reguladas polo Real Decreto 303/2010, do 15 de
marzo, polo que se establecen os requisitos minimos dos centros que impartan ensinos

artisticos regulados na Lei Organica 2/2006, do 3 de maio, de Educacion.

No caso que nos ocupa, preténdese demoler o bloque 1 para situar no seu lugar un
auditorio de volumetria coherente co resto das edificacions, asi como manter na sua
totalidade os bloques 2 e 3 para albergar as aulas do conservatorio, levando a cabo
unicamente obras de acondicionamento e reformas encamifiadas & mellora da
accesibilidade e o illamento acustico dos recintos, polo que se entende que se cumpre

coas esixencias.

O convenio de colaboracién implica a concesién dunha subvencién directa ao abeiro do
disposto no artigo 19.4.c) da Lei 9/2007, do 13 de xufio, de subvencions de Galicia, por

parte da Axencia Turismo de Galicia.

A Xunta de Galicia entende que é de interese publico colaborar para a execucién do
obxecto antes descrito, co fin de incrementar e favorecer os ensinos artisticos

profesionais de musica, o que ademais supora a sua posta en valor de cara & celebracion

do Ano Santo Xacobeo, o que incide na promocion e potenciacion do turismo en Galicia,
non sendo posible promover a concorrencia, por ser o concello a entidade impulsora da

actuacion.

Por todo o exposto acordan asinar este convenio de colaboracidon baseandose nas

seguintes

CLAUSULAS

Primeira.- Obxecto do convenio.

Constitue o obxecto deste convenio establecer as bases de colaboracidén entre a Axencia
de Turismo de Galicia, a Conselleria de Medio Ambiente, Territorio e Vivenda, a
Conselleria de Cultura, Educacién e Universidade e o Concello de Begonte para a reforma
das edificacions que actualmente conforman o CEIP de Baamonde para o seu
acondicionamento como escola de musica/conservatorio, asi como para a construcion

dun auditorio, na localidade de Baamonde, concello de Begonte, provincia de Lugo.

A obra executarase en duas fases; unha primeira fase de ensinos artisticos profesionais

de musica no conservatorio e unha segunda de actuaciéns no auditorio.

Segunda.- Orzamento e financiamento. Gastos subvencionables.

O orzamento estimado das actuacidns previstas neste convenio é de 1.047.938,69 (IVE

incluido), co detalle que se establece no anexo a este convenio e do cal forma parte.

O convenio tramitase ao amparo do disposto no artigo 1.1 da Orde da Conselleria de
Economia e Facenda do 11 de febreiro de 1998, pola que se regula a tramitacion
anticipada de expedientes de gasto, na redaccién dada pola Orde do 27 de novembro de
2000, modificada pola Orde do 25 de outubro de 2001, quedando a concesién da
subvencion sometida & condicion suspensiva de existencia de crédito adecuado e
suficiente nas aplicacién sinaladas a continuacion, dos orzamentos xerais da comunidade

autonoma de Galicia do ano 2022.

O orzamento anterior serd financiado polas partes como segue:

A Axencia Turismo de Galicia, achegara 349.312,89 euros con cargo & aplicacion
orzamentaria 05.A2.761A.760.0, proxecto 2015 00006, procedentes dos orzamentos

xerais da Comunidade Auténoma de Galicia para o ano 2022.

A Conselleria de Medio Ambiente, Territorio e Vivenda, achegara 349.312,90 euros con
cargo a aplicacién orzamentaria 2022 08 04 521A 760.0, proxecto 2015 00253,
procedentes dos orzamentos xerais da Comunidade Autonoma de Galicia para o ano
2022.

A Conselleria de Cultura, Educacion e Universidade, achegara 349.312,90 euros con cargo
a aplicacién orzamentaria 10.10.422E.760.0, proxecto 2022 00079, procedentes dos

orzamentos xerais da Comunidade Auténoma de Galicia para o ano 2022.

Esta achega canalizase a través dunha subvencion concedida polo procedemento de
concesion directa de acordo co establecido nos artigos 19.4.c) e 26 da Lei 9/2007, do 13

de xufio, de subvenciéns de Galicia e 36.c) e 40 do seu Regulamento.

Terceira. - Gastos subvencionables.

De acordo co previsto no artigo 29 da Lei 9/2007, do 13 de xufio, consideraranse
subvencionables os gastos que, sen admitir dubida, respondan a natureza da actividade
subvencionada de acordo coa previsién de orzamento recollida na clausula sequnda e
que se realicen a partir do 1 de xaneiro de 2022. En ninguin caso o custe de adquisicion

dos gastos subvencionables poderd ser superior ao valor de mercado.
Cuarta.- Compromiso das partes.
1. O Concello, como entidade beneficiaria da subvencidon, asume as seguintes obrigas:

- Desenvolver as actuacions recollidas nas clausulas primeira e segunda deste convenio,
e que constitlen o seu obxecto e xustificar a realizacién da actividade e o cumprimento

da finalidade que determinou a concesién da subvencion.

- Incluir en toda a documentacion e soportes especificos para o evento que se trata
dunha actuacién con financiamento da Xunta de Galicia e incluir a marca do Xacobeo
21.22, de acordo co manual de identidade visual, aprobado polo DECRETO 104/2021, do
24 de xufio, polo que se aproba a actualizacion do Manual de identidade grafica Xacobeo
2021-22 (DOG num. 132, do 13 de xullo DE 2021).

- Colocar un cartel de obra no que conste de xeito visible a colaboracién da Xunta de

Galicia de acordo co previsto no paragrafo anterior.

- Achegar a informacion que lle sexa requirida pola Intervencién Xeral da Comunidade
Auténoma, o Consello de Contas e o Tribunal de Contas no exercicio das suas funcions

de fiscalizacion e control do destino da subvencidn.

- Comunicar & Axencia Turismo de Galicia a obtencién doutras subvenciéns, axudas,
ingresos ou recursos que financien a actividade subvencionada procedentes de calquera
administracion ou entes publicos ou privados nacionais ou internacionais. Esta
comunicacién deberd efectuarse tan pronto como se cofieza e, en todo caso, con

anterioridade a xustificacién da aplicacion dos fondos recibidos.

- Presentar, antes da sinatura deste convenio, certificacions de atoparse ao corrente no
cumprimento das obrigas tributarias e fronte a Seguridade Social e de non ter pendente
de pago algunha outra débeda coa Administracion publica da Comunidade Auténoma,
asi como unha declaraciéon responsable de non estar incursa en ningunha das
prohibicions para obter a condiciéon de beneficiario, establecidas no artigo 10 da Lei
9/2007, do 13 de xufio, de subvenciéns de Galicia, de conformidade co disposto nos
artigos 10 e 13 do Regulamento da dita lei, aprobado polo Decreto 11/2009, do 8 de

xXaneiro.

- Acreditar ante a Axencia Turismo de Galicia o cumprimento do deber de remisién ao
Consello de Contas das contas xerais de cada exercicio, conforme o indicado no artigo 4
e na disposicion transitoria Unica do Decreto 193/2011, do 6 de outubro, polo que se

regulan especialidades nas subvencidéns as entidades locais galegas.

- Manter, de ser o caso, a propiedade sobre os investimentos subvencionados, e a
vinculacién destes & actividade econdmica que motivou a axuda, durante un periodo

minimo de 5 anos.

- Subministrar a Axencia Turismo de Galicia, en virtude do disposto no artigo 4 da Lei
1/2016, do 18 de xaneiro, de transparencia e bo goberno, previo requirimento, toda a
informacion necesaria para o cumprimento pola Axencia Turismo de Galicia, das obrigas

previstas no Titulo | da citada lei.
- As demais obrigas previstas no artigo 11 da Lei 9/2007, do 13 de xufio.

2. A Axencia Turismo de Galicia, a Conselleria de Medio Ambiente, Territorio e Vivenda
e a Conselleria de Cultura, Educacion e Universidade comprométense a colaborar no
financiamento do custe das actuacidns previstas a través do outorgamento dunha

subvencion polo importe establecido na clausula segunda.
Quinta.- Compatibilidade.

A achega econdmica prevista no presente instrumento sera compatible con outras
subvencidns, ingresos, axudas ou recursos para a mesma finalidade, procedentes de
calquera Administracion ou entes publicos ou privados, nacionais, da Union Europea ou

organismos internacionais.

De conformidade co artigo 17.3 da Lei 9/2007, do 13 de xufio, o importe da subvencién en
ningun caso podera ser de tal contia que, illadamente ou en concorrencia con outras

subvencions, axudas, ingresos ou recursos, supere o custe da actividade subvencionada.
Sexta.- Inexistencia de relacion laboral.

A subscricidon do presente convenio non implicara relaciéon laboral ou de calquera outra
natureza entre a Axencia Turismo de Galicia, e as persoas ou profesionais que
desenvolvan as acciéns que constitien o obxecto do mesmo, de xeito que non se lle
podera esixir responsabilidade algunha directa nin subsidiaria por actos ou feitos

acaecidos no desenvolvemento deste.

Sétima.- Subcontratacion.

Poderan ser obxecto de subcontratacidn, total ou parcial, as actividades subvencionadas
a través deste convenio, tendo en conta o disposto nesta cldusula e de acordo co
establecido no artigo 27 da Lei 9/2007, do 13 de xufio, de subvencions de Galicia. En todo
caso quedan féra da subcontratacion aqueles gastos nos que tefia que incorrer o

Concello para a realizacidén por si mesmo da actividade subvencionada.

A necesidade da subcontratacion estara debidamente motivada pola entidade

beneficiaria e, en ningln caso, supora un aumento do custo da actividade subvencionada.

Os subcontratistas quedaran obrigados soamente ante o Concello, que asumira a total
responsabilidade da execucion da actividade subvencionada fronte & administracion. O
organismo local sera o responsable de que na execucién da actividade subvencionada
concertada con terceiros se respecten os limites establecidos neste convenio en canto a
natureza e contia dos gastos subvencionables e esixiranlles ds/aos subcontratistas os

documentos acreditativos dos pagamentos correspondentes.

Os/as subcontratistas estan obrigados/as a facilitarlles aos organismos de auditoria e

control toda a informacidon necesaria relativa as accions subcontratadas.

En ninglin caso podera concertar o beneficiario a execuciédn total ou parcial das

actividades subvencionadas con:

a) Persoas ou entidades incursas nalgunha das prohibicidns do artigo 10 da Lei 9/2007,

do 13 de xufio, de subvenciéns de Galicia.

b) Persoas ou entidades que percibisen outras subvencidéns para a realizacién da

actividade obxecto de contratacion.

c) Intermediarios ou asesores nos que os pagamentos se definan como unha porcentaxe
de custo total da operacion, agas que o dito pagamento estea xustificado con referencia

ao valor de mercado do traballo realizado ou dos servizos prestados.

10

d) Persoas ou entidades vinculadas co beneficiario, agds que a contratacion se realice de
acordo coas condicidons normais de mercado e que se obtefia a previa autorizacion do

6rgano concedente nos termos que se fixen nestas bases reguladoras.
Oitava.- Xustificacion de fondos e pagamento.

1. O Concello, segundo se establece no artigo 8 do Decreto 193/2011, do 6 de outubro,
polo que se regulan especialidades nas subvencions a entidades locais galegas, estara
obrigado a xustificar ante a Axencia Turismo de Galicia o cumprimento da finalidade da
subvencion, a realizacién da actividade ou adopcion do comportamento que
fundamentou a stia concesion e o seu custo real, mediante a presentacién dunha conta
xustificativa integrada, con caracter xeneral, pola documentacién que se relaciona a
continuacion, e que incorporard, en todo caso, a certificaciéon da intervencion ou do
6rgano que tefia atribuidas as facultades de control da toma de razén en contabilidade

e do cumprimento da finalidade para a que foi concedida.

Revisada a xustificacion, a Axencia de Turismo de Galicia remitira & Conselleria de Medio
Ambiente, Territorio e Vivenda e & Conselleria de Cultura, Educacion e Universidade unha
certificacién da realizacién do obxecto do convenio e de que os fondos se destinaron ao
financiamento das accidns descritas nel a efectos de que as partes poidan proceder ao

pagamento da subvencién.

2. A xustificacion da execucién das actividades subvencionadas realizarase segundo a
modalidade de conta xustificativa de acordo co disposto no artigo 10 do citado Decreto

193/2011, do 6 de outubro, para o que o concello debera presentar:

a) Certificacion expedida pola Secretaria da entidade local, co visto e prace do/a
alcalde/sa ou presidente/a, relativa @ aprobacién polo 6rgano competente da conta

xustificativa da subvencion na que se faga constar, como minimo, de forma detallada:
- O cumprimento da finalidade da subvencién.

- Os distintos conceptos e contias correspondentes aos gastos totais soportados pola

entidade beneficiaria imputables a actuacién subvencionada coa seguinte relacién:

identificacion do/a acredor/a, numero de factura ou documento equivalente,
certificacién da obra, importe, data de emision e data de recofiecemento da obriga polo
organo competente. Salvo disposicidn expresa das bases reguladoras, e sen prexuizo do
previsto na letra c) deste mesmo artigo, non sera esixible a remisiéon dos documentos
relacionados no artigo 48.2.b) do Regulamento da Lei 9/2007, do 13 de xufio, de

subvencions de Galicia, aprobado polo Decreto 11/2009, do 8 de xaneiro.

b) Certificado de taxador/a independente debidamente acreditado/a e inscrito/a no

correspondente rexistro oficial, no caso de adquisicién de bens inmobles.

c) Os documentos acreditativos dos gastos realizados con medios ou recursos propios e
a indicacion, no seu caso, dos criterios de reparticion dos custos xerais e/ou indirectos

incorporados na relacidn a que se fai referencia na letra a).

d) Unha relacion detallada doutras subvencidéns, axudas, ingresos ou recursos que
financien a actividade subvencionada procedentes de calquera administraciéon ou entes
publicos ou privados nacionais ou internacionais, con indicacién do importe e a sua

procedencia.

e) De ser 0 caso, os tres presupostos que se esixen en aplicacién do artigo 29.3 da Lei
9/2007, do 13 de xufio, de subvencidns de Galicia.

Asi mesmo, debera achegarse polo Concello:

- Declaracién responsable de atoparse ao corrente no cumprimento das obrigas
tributarias e fronte & Seguridade Social e de non ter pendente de pago algunha outra
débeda coa Administracion publica da Comunidade Auténoma, asi como unha
declaracién responsable de non estar incursa en ningunha das prohibicions para obter a
condicién de beneficiario, establecidas no artigo 10 da Lei 9/2007, do 13 de xufio, de
subvencidns de Galicia, de conformidade co disposto nos artigos 11 e 13 do regulamento

da dita lei, aprobado polo Decreto 11/2009, do 8 de xaneiro.

- Detalle da documentacion e soportes publicitarios nos que consten a colaboracion da

Xunta de Galicia e do Xacobeo 21.22.

- Reportaxe fotografica na que se constate o estado previo ao comezo das actuaciéns
urxentes e o resultado final unha vez executadas as mesmas, asi como a colocacién do

cartel de obra ao que se fai referencia na clausula cuarta.

- Indicacién do ndmero de conta para o ingreso dos fondos e xuntar unha declaracién

responsable da veracidade dos datos relativos a dita conta.

3. De conformidade co artigo 12.3 do Decreto 193/2011, de 6 de outubro, polo que se
regula especialidades nas subvencions as entidades locais galegas, a contratacién das
obras ou equipamentos sera realizada polo concello conforme & normativa vixente en
materia de contratacion do sector publico, sendo o concello contratante o responsable

directo das consecuencias que dos incumprimentos se puidera derivar.

4. A vista desta documentacién, o érgano competente da Axencia Turismo de Galicia,
comprobara a realizacion da actividade e o cumprimento da finalidade da subvencion e,
unha vez comprobado o cumprimento, expedira certificado acreditativo da verificacion

realizada e tramitard o pagamento.

5. A Axencia Turismo de Galicia reservarase o dereito a solicitar toda a documentacion

que se considere precisa en relacién coa xustificaciéon do obxecto do presente convenio.

6. O prazo para presentar a documentacion xustificativa da subvencién por parte do

Concello sera o 15 de decembro de 2022.

A documentacion correspondente & xustificacidn presentarase de forma electrdnica a

través da sede electrdénica da Xunta de Galicia (http://sede.xunta.gal).

A cantidade maxima que se obriga a achegar a Axencia reducirase na mesma proporcion

que represente a cantidade non xustificada respecto do orzamento total.

Non se entenderd incumprida a obriga de xustificaciéon das actuacions obxecto deste
convenio no caso de variacidns das contias previstas nas distintas partidas establecidas
no orzamento estimado na cladusula sequnda, cando obedezan a razdns xustificadas e as

actuacions que se levaran a cabo garden relacidon directa co obxecto do presente

convenio e se compensen uns conceptos con outros, conforme ao previsto no artigo 74.2

do Regulamento da Lei 9/2007, do 13 de xufio, de subvenciéns de Galicia.

Asi mesmo serdn compensables entre si as partidas das duas accidéns previstas no

presente convenio, cuxo orzamentos estimados se establecen na clausula segunda.

Ao abeiro do disposto no artigo 3 do Decreto 193/2011, do 6 de outubro: “7. Con caracter
xeral, considerarase gasto realizado cando se teha contabilizado o recofiecemento da
obriga polo érgano competente da entidade local. As entidades locais beneficiarias estaran
obrigadas a acreditar documentalmente a efectividade dos pagamentos realizados no
prazo maximo de sesenta dias naturais contados a partir da data do ingreso na conta

bancaria das beneficiarias de cada un dos aboamentos das subvenciéns concedidas.

2. Non obstante, no caso de realizarse pagamentos anticipados como financiamento
necesario para poder levar a cabo as actuacions subvencionadas, considerase gasto
realizado o que foi efectivamente pagado pola entidade local beneficiaria con
anterioridade & finalizacion do periodo de xustificacion determinado pola normativa

requladora da subvencion”.
Novena .- Pagamentos anticipados.

Poderanse realizar pagamentos anticipados, que supordn entregas de fondos con
caracter previo a xustificacion, como financiamento necesario para levar a cabo as
actuaciéns inherentes & subvencion, por importe do 100% da anualidade, de
conformidade co disposto no artigo 6.3 do Decreto 193/2011, do 6 de outubro, polo que
se regulan especialidades nas subvencidns as entidades locais galegas, e no artigo 63.4
do regulamento da Lei 9/2007, do 13 de xufio, de subvencidns de Galicia, aprobado polo

Decreto 11/2009, do 8 de xaneiro.

Coa solicitude de anticipo, o concello terd que presentar certificaciéns ou declaracion
responsable de estar ao corrente no cumprimento das obrigas tributarias ou fronte a
Seguridade Social e de non ter pendentes de pago algunha outra débeda coa

Administracion publica da Comunidade Autdénoma. Asi mesmo, debe xuntarse

declaracién responsable da obtencién doutras subvencions, axudas, ingresos ou recursos

que financien as actividades subvencionadas.

Conforme ao artigo 65.4.c) do Regulamento da Lei 9/2007, do 13 de xufio, de subvencidns

de Galicia, o Concello queda exonerado da constitucion de garantia.
Décima.- Perda do dereito ao cobramento da subvencion.

1. Producirase a perda do dereito ao cobramento da subvencién nos supostos de falta de
xustificacion, xustificaciéon incompleta ou insuficiente, deficiencias non emendables na
documentacién xustificativa, incumprimento das obrigas impostas 4 entidade
beneficiaria neste convenio ou concorrencia dalgunha das causas previstas no artigo 33
da Lei de subvencions de Galicia e demais lexislacion aplicable, sen prexuizo do previsto
nos artigos 45.2 e 46 do Decreto 11/2009, do 8 de xaneiro.

2. Ademais de calquera outra causa que derive da normativa aplicable, constitien en
todo caso un incumprimento das obrigas impostas 4 entidade beneficiaria neste

convenio as seguintes:

a) Non acreditar a execucion do proxecto subvencionado antes da finalizacidn do prazo
de xustificacién e/ou non presentar toda a documentacion xustificativa no tempo e na
forma esixibles, de conformidade co previsto nas cldusulas deste convenio e demais

normativa de aplicacion.
b) Incumprimento das condicidns establecidas para a concesidén da subvencién.

3. A perda do dereito serd total ou parcial, sequndo afecte todas ou algunhas das

actuacions que integran o proxecto que fundamenta a resolucién de concesion.
Décimo primeira.- Reintegro da subvencién.

Procedera o reintegro parcial ou total da subvencion nos casos previstos no artigo 33 da
Lei 9/2007, do 13 de xufio, de subvencions de Galicia e concordantes do Regulamento da

Lei de subvencions de Galicia.

No caso de que se produza exceso das subvencions percibidas de distintas entidades
publicas, o Concello deberd reintegrar o exceso xunto cos xuros de demora, nos termos

que establece o artigo 23 do citado Regulamento.
Décima segunda.- Comision de seguimento.

Para o seguimento do convenio e da sua execucién asi como para propofer soluciéns aos
conflitos que poidan xurdir na aplicacion e interpretacion das clausulas do convenio
constituirase unha comisién de seguimento que estard integrada por un representante
designado polo concello e por un representante designado pola Axencia Turismo de

Galicia.

A actuacion da Comisién de Seguimento axustarase ao establecido nos preceptos
basicos da Lei 40/2015, do 1 de outubro, de réxime xuridico do sector publico, e na Lei
16/2010, do 17 decembro, de organizacién e funcionamento da administracion xeral e do

sector publico autonémico de Galicia.

Non obstante, todas aquelas cuestidns que se susciten en relacidon co outorgamento,
cumprimento, xustificacién e pagamento, asi como o reintegro e determinacién das
posibles responsabilidades relativas & subvencidén concedida seran resoltas pola persoa

titular da Direccidon da Axencia Turismo de Galicia.
Décima terceira.- Modificacion do convenio.

As modificacions do convenio adoptaranse por acordo expreso e escrito das partes

asinantes, e de acordo cos tramites que esixa a normativa vixente.

Respecto da subvencion concedida pola Axencia Turismo de Galicia, toda alteracion das
condicidns tidas en conta para a slia concesion dard lugar & modificacion do convenio,
sendo de aplicacion das previsidns ao respecto contidas na Lei 9/2007, do 13 de xufio, e

no regulamento da dita lei.

Ao abeiro do disposto no artigo 7 do Decreto 193/2011, do 6 de outubro, o concello

beneficiario da subvencion deberd presentar a solicitude de modificacidon da subvencion

concedida cunha antelacién minima dun mes. A modificacién deberd respectar o obxecto
da subvencion, as actividades subvencionadas e evitar actuacions deficientes ou
incompletas. A solicitude debera acompafiar a documentacién establecida no apartado

4 do citado artigo 7:

a) Memoria xustificativa, na cal ademais se faga constar que non se desvirtla o proxecto
subvencionado, que non supora unha actuacion deficiente e que se cumpre co obxectivo

da resolucién da concesion.

b) Orzamento ou proxecto modificado.

c) Relacion e identificacidon concreta dos cambios introducidos en cadro comparativo.
Décima cuarta.- Causas de resolucion.

Seran causas de resolucion deste convenio:
- O incumprimento do seu obxecto.

- O incumprimento total ou parcial de calquera das clausulas que nel se

establecen.

- O transcurso do tempo fixado sen que se executen e/ou xustifiquen as

actuacions obxecto da subvencidn ou sen se ter acordado a sua prérroga.

- O acordo unanime de todos os asinantes.

- A decision xudicial declarativa da nulidade do convenio.

- Calquera outra causa prevista nas leis.

Décima quinta.- Natureza xuridica, réxime xuridico e xurisdicion competente.

Este convenio ten natureza administrativa, e queda féra do ambito da Lei 9/2017, do 8

de novembro, de contratos do sector publico, que os exclie expresamente o artigo 6.1.

Seralle de aplicacién o réxime determinado pola Lei 9/2007, do 13 de xufio, de

subvencions de Galicia; o Decreto 11/2009, do 8 de xaneiro que a desenvolve; o Decreto

193/2011, de 6 de outubro, polo que se regulan especialidades nas subvencidons as
entidades locais galegas; os preceptos basicos da Lei 38/2003, do 17 de novembro, xeral
de subvencidns, e do Real decreto 887/2006 que a desenvolve; a Lei 1/2016, do 18 de
xaneiro, de transparencia e bo goberno; a Lei 39/2015, do 1 de outubro, do procedemento
administrativo comun das administracions publicas; na Lei 40/2015, do 1 de outubro, de
réxime xuridico do sector publico, e polas demais normas de dereito administrativo

aplicables e, no seu defecto, polas normas de dereito privado.

As controversias derivadas da aplicacién ou interpretacion do presente convenio seran
resoltas en ultima instancia pola persoa titular da Direccién da Axencia Turismo de
Galicia, cuxas resolucidns pofien fin a via administrativa. Sera competente a xurisdicién

contencioso-administrativa para resolver na via xurisdicional as citadas controversias.

Décimo sexta.- Publicidade e rexistro do convenio. Consentimento para a

publicidade de datos persoais que figuran no convenio.

En cumprimento do disposto no artigos 18 e 20.8 da Lei 38/2003, do 17 de novembro,
xeral de subvenciéns comunicarase a subscricién deste convenio & Base de Datos
Nacional de Subvenciéns que opera como sistema nacional de publicidade de

subvencidns.

Segundo o artigo 17 da Lei 1/2016, do 18 de xaneiro, ademais da informacién que debe
facerse publica segundo a normativa bdsica en materia de transparencia, a Axencia

Turismo de Galicia publicara o texto integro do convenio.

Asi mesmo estarase ao disposto no artigo 15 da Lei 1/2016, do 18 de xaneiro, de
transparencia e bo goberno, sobre as obrigas especificas de informacién sobre

convenios.

Asemade procederase a inscricion do convenio no Rexistro Publico de Subvencidns
conforme ao establecido no artigo 16 da Lei 9/2007, do 13 de xufio, e no Decreto
132/2006, do 27 de xullo.

Coa sinatura do presente convenio as partes asinantes prestan o seu consentimento
para incluir e facer publicos a través do Portal de Transparencia e Goberno Aberto e do
rexistro regulado no Decreto 132/2006, do 27 de xullo, os datos de caracter persoal e

mailo resto das especificacions contidas no convenio.
Décimo sétima.- Proteccion de datos persoais.

As partes asinantes responsabilizaranse de que calquera tratamento de datos persoais
que puideran levarse a cabo en virtude do mesmo se realice con absoluto respecto as
normas de seguridade e de conformidade co establecido no Regulamento 2016/179 (UE)
Xeral de Proteccién de datos, na Lei Orgdanica 3/2018, do 5 de decembro, de proteccion
de datos persoais e garantia dos dereitos dixitais (en adiante, LOPDGDD) e demais

normativa concordante.

Os datos persoais das persoas fisicas asinantes do Convenio seran tratados polos
asinantes unicamente para a adecuada formalizacién e desenvolvemento do mesmo e

en base ao disposto no artigo 6.1 b) do RXPD.
Décimo oitava.- Vixencia.

Este convenio entrara en vigor na data da sua sinatura e tera vixencia ata o 31 de

decembro de 2022.
Décimo novena.- Notificacion electrodnica.

Segundo o artigo 14.2 da Lei 39/2015, do 1 de outubro, do procedemento administrativo
comun das administraciéns publicas, os colectivos que estan obrigados a relacionarse a
través de medios electrdnicos coas administracién publicas, e polo tanto, a recibir
notificaciéns por canles electrénicas son: as persoas xuridicas, as entidades sen
personalidade xuridica, os colexios profesionais, os que representen un interesado que
estea obrigado a relacionarse electronicamente coa Administracion e, os empregados
das administraciéns publicas para os tramites que realicen con elas por razén da sua

condicion de empregado publico.

As notificacidns realizaranse sé por medios electrénicos a través do Sistema de
Notificacion Electrénica de Galicia Notifica.gal (https://notifica.xunta.gal). Para poder
acceder a unha notificacion electrdnica, o interesado debera contar cun certificado
electrénico asociado ao NIF que figure como destinatario da notificacion (persoa fisica
ou xuridica). Asi mesmo, o interesado pode autorizar a calquera outra persoa a acceder

ao contido das suas notificacions.

E en proba de conformidade de canto antecede, asinan este documento na data da sua

sinatura dixital.

O presidente de Turismo de Galicia

Alfonso Rueda Valenzuela

A conselleira de Medio Ambiente, Territorio e Vivenda
Angeles Vazquez Mejuto

O conselleiro de Cultura, Educacion e Universidade
Roman Rodriguez Gonzalez

O alcalde do Concello de Begonte

José Ulla Rocha

ANEXO: ORZAMENTO

CONSERVATORIO (FASE I)

CENOUANN2

20

TOTAL PRESUPOSTO DE EXECUCION MATERIAL

DEMOLICIONS E ACTUACIONS PREVIAS
CIMENTACION

ESTRUTURA

CUBERTA

CERRAMENTOS E DIVISIONS
REVESTIMENTOS E FALSOS TEITOS
ILLAMENTOS E IMPERMEABILIZACIONS
PAVIMENTOS

ALICATADOS E CHAPADOS
CARPINTERIA

VIDREIRIA

ELECTRICIDADE E ILUMINACION
FONTANERIA E SANEAMENTO

. APARATOS SANITARIOS

ELEVACION

PROTECCION

PINTURAS E TRATAMENTOS
XESTION DE RESIDUOS
CONTROL DE CALIDADE
SEGURIDADE E SAUDE

13 % GASTOS XERAIS
6 % BENEFICIO INDUSTRIAL
EQUIPAMENTO

SUMA

21% IVE

PRESUPOSTO DE EXECUCION POR CONTRATA

AUDITORIO (FASE )

CENOUANN2

15

TOTAL PRESUPOSTO DE EXECUCION MATERIAL

DEMOLICIONS E ACTUACIONS PREVIAS
MOVEMENTOS DE TERRA
CIMENTACION
ESTRUTURA

CUBERTA

ALBANILERIA
CARPINTERIA

INST. ELECTRICIDADE
FONTANERIA
SANEAMENTO

INST. CALEFACCION
EQUIPAMENTO

XESTION DE RESIDUOS
SEGURIDADE E SAUDE
CONTROL DE CALIDADE

13 % GASTOS XERAIS
6 % BENEFICIO INDUSTRIAL

SUMA
21 %IVE

PRESUPOSTO DE EXECUCION POR CONTRATA

9.378,01€
2.841,51€
3.284,08 €
25215 €
18.946,45 €
30.007,79 €
20.814,98 €
19.567,22 €
7.751,55 €
61.297,66 €
569,12 €
21.767,82 €
1.239,49 €
8.946,80 €
25.188,70 €
380,99 €
11.635,91€
940,50 €
2.500,00 €
5.000,00 €
252.310,73 €
32.800,39 €
15.138,64 €
30.000,00 €
330.249,77 €
69.352,45 €
399.602,22 €

12.609,26 €
5.508,88 €
11.946,37 €
91.029,70 €
27.410,00 €
127.611,57 €
34.256,08 €
33.687,91€
12.360,00 €
11.033,16 €
51.500,00 €
16.995,00 €
3.817,00 €
7.000,00 €
3.500,00 €
450.264,93 €
58.534,44 €
27.015,90 €
535.815,27 €
12.521,21€
648.336,47 €

RUEDA VALENZUELA, ALFONSO
dente da Axencia Turismo de Galicia

27/01/2022 14:28:07

Data e hora:

Asinado por:
Cargo: Pres

Asinado por: VAZQUEZ MEJUTO, MARIA ANGELES
Cargo: Conselleira de Medio Ambiente, Territorio e

Vivenda
Data e hora: 27/01/2022 09:16:27

